
Succurro medius, pono coronam.
Et quoscumque pia laude sacrastis
Pro me martyrii sepe triumphos,
Auctori domino sacrificaui,
Placatusque pepercit.

Vaginaque bonus condidit ensem,
Testis nuper erat effera flamma,
Testes et uolucres caelitus actae,
Debellare rogos uosque tueri
Quas uidistis aperte.

Ille nos fuimus, crede, columbae,
Bertinus, Vincentius, Audomarusque.
Dic confratribus haec, dic pie,
Quod nostri memores annua seruant,
Dic metuant altitonantem’.

Consorti choreae uisa reuoluit
Et testes lacrimas uisor inundat
A dulci liquidus martyris igne.
Sic Bertiniade gratificati
Augent martyris odas.



